
APA JANG BISA DIDAPETKEN.






 
orang haroes pelihara itoe watek aseli atawa tenaga natuur jang ada dalem dirinja soepaja terlolos dari kamoesna'an. Salandjoetnja, ia mendoega bahoea itoe tenaga rohani dan watek aseli bisa dipelihara dengen djalan mengatoer napas jang nanti membikin orang poenja tenaga badan dan pikiran bisa tinggal baek dan koeat dalem tempo jang amat lama. Apa Lao Tze ada poenja itoe kapandean, inilah orang tida taoe, tapi Gorn Old bilang bisa diboektiken dari hal badannja masih tinggal gagah dalem oesia 90 taon dan pikirannja ada begitoe roepa hingga saorang pande seperti Khong Tjoe menaro pengharga'an tinggi. Salandjoetnja, Gorn Old tjeritaken bagimana orang Hindoe poenja atoeran ilmoe Yoga boeat adaken persatoean antara sifat djasmani dengen rohani, bisa dipake boeat itoe maksoed, jaitoe dengen goenaken Hatha Yoga atawa ilmoe memperbaeki badan, dan Radja Yoga, boeat memperbaeki pikiran, jang ia pertjaja nanti bisa bikin orang djadi beroemoer pandjang sekalih.

Ini anggepan dari Mr. W. Gorn Old, seperti djoega anggepannja kaoem Taoist jang blakangan, djoestroe ada jang mendjadi sebab hingga Lao Tze poenja philosofie jang tinggi dipandang sabagi soember dari ilmoe adjaib, dan angen-angen dari penganoet-penganoetnja ditoedjoeken boeat mentjari daja oepaja aken tinggal hidoep selamanja atawa tida bisa mati, dan laen-laen kaga ban lagi.


Kita sendiri liat dalem boenjinja itoe ajat I di atas ini Lao Tze tida mengadjar apa-apa jang bersifat gaib. Jang ia maksoedken dengen itoe perkata'an „terlolos dari kamoesna'an” sabenernja tida berbeda dengen oetjapan dari

